
				এই পাতাটির মুদ্রণ সংশোধন করা প্রয়োজন। 
ক্ষত্ৰিপ নিয়োগ RRS
যতদিন পৰ্য্যন্ত ক্ষত্ৰিপ প্রেরণ না করিতে পারেন। ততদিন ফিলিপ্লস শাসিত ভূভাগ শাসন করিতে পত্রদ্বারা উপদেশ প্রেরণ করিলেন।
কাৰ্ম্মেনিয়ায় উপনীত হইলে ক্রাটেরস হস্তী ও অন্যান্য সৈন্যসহ র্তাহার সহিত যোগদান করিলেন। অর্ডানিস বিদ্রোহ উত্থান করাতে ও রাষ্ট্রবিপ্লব করিবার প্রয়াস পাওয়াতে ক্রাটেরস। তঁহাকে বন্দী করিয়া আনয়ন করিয়াছিলেন। এইস্থানে আরিয়ান ও জারাঙ্গিয়ান গণের ক্ষত্রপ ষ্টাসানর, এবং পার্থিয়া ও হির্কানিয়ার ক্ষত্রপ ফ্রাটাফানিস পুত্ৰ কারিসমানিসও আগমন করিয়াছিলেন। মিডিয়ার ক্লিয়ানডার, সিতালিকীস ও হিরাকানও নিজ নিজ অধিকাংশ সৈন্য সহ এইস্থানে সমবেত হইয়াছিলেন। ক্লিয়ানডার ও সীতালকীসের বিরুদ্ধে অধিবাসী ও সৈন্যগণ বহুপ্ৰকার অভিযোগ আনয়ন করিয়াছিল ; ইহারা মন্দির-লুণ্ঠন, প্রাচীন সমাধিস্থল ধ্বংশ ও প্ৰজাগণের হানীজনক অনেক ভয়ঙ্কর অত্যাচার সাধন করিয়াছিলেন । এই সকল অপরাধ প্ৰমাণিত হইলে আলেকজান্দার যাহাতে ইহাদের স্থলাভিষিক্তগণ এই প্রকার অপরাধ না করেন, তজ্জন্য উহাদিগকে মৃত্যুদণ্ডে দণ্ডিত করিলেন। এপ্রকারে যেসকল জাতি স্বেচ্ছায় আলেকজান্দারের বশ্যতা স্বীকার করিয়াছিল বা আলেকজান্দার যাহাদিগকে পরাজিত করিতে সমর্থ হইয়াছিলেন, তাহারা সংখ্যায় অত্যধিক ও নানাস্থানে অবস্থিত হইলেও তঁাহার বশীভূত থাকিত। তাহার শাসনকর্তৃগণ প্ৰজাদিগকে অযথা পীড়ন করিতে পারিতেন না। এই সময়ে হিরাকন নির্দোষ বলিয়া গণ্য হইলেও শীঘ্রই সৌসার দেবমন্দির লুণ্ঠনাপরাধে শাস্তি পাইয়াছিলেন। ষ্টাসােনর ও ফ্রাটাফার্ণিস আলেকজান্দার গেদ্রোসিয়ায় পথে অগ্রসর হইতেছেন জানিতে পারিয়া ও নিশ্চয়ই র্তাহার সৈন্যগণ ক্লিষ্ট হইবে বুঝিয়া

